
Opinjoni tal-Kumitat Ekonomiku u So¢jali Ewropew dwar “Il-Proposta ghal Decizjoni tal-Parlament
Ewropew u tal-Kunsill dwar l-uzu tal-banda ta’ frekwenzi 470-790 MHz fl-Unjoni”

(COM(2016) 43 final — 2016/0027 (COD))
(2016/C 303/18)

Relatur: is-Sur Raymond HENCKS

Nhar is-16 ta’ Frar 2016 u ..., il-Kunsill u I-Parlament Ewropew rispettivament iddecidew, b’konformita mal-
Artikolu 114 tat-Trattat dwar il-Funzjonament tal-Unjoni Ewropea, li jikkonsultaw lill-Kumitat Ekonomiku
u So¢jali Ewropew dwar

“il-Proposta ghal Decizjoni tal-Parlament Ewropew u tal-Kunsill dwar l-uzu tal-banda ta’ frekwenzi 470-790 MHz f1-
Unjoni”

(COM(2016) 43 final — 2016/0027 (COD)).

Is-Sezzjoni Specjalizzata ghat-Trasport, 1-Energija, l-Infrastruttura u s-So¢jeta tal-Informazzjoni, inkarigata
sabiex tipprepara l-hidma tal-Kumitat dwar is-suggett, adottat l-Opinjoni taghha nhar it-3 ta’ Mejju 2016.

Matul il-517-il sessjoni plenarja tieghu i saret fil-25 u s-26 ta’ Mejju 2016 (seduta tas-26 ta’ Mejju 2016), il-
Kumitat Ekonomiku u Sogjali Ewropew adotta din 1-Opinjoni b’167 vot favur u 3 astensjonijiet.

1. Konkluzjonijiet u rakkomandazzjonijiet

1.1  I-KESE japprova l-proposta tal-Kummissjoni fir-rigward ta’ rilaxx koordinat, b’ghazla ta’ perjodu ta’ zmien specifiku,
ta’ kapacitajiet godda disponibbli fuq il-banda ta’ frekwenzi 694-790 MHz (maghrufa bhala “700 MHz"), li minnhom ikunu
jistghu jibbenefikaw l-operaturi tat-telefonija mobbli sabiex joffru servizzi ta’ broadband minghajr fili permezz ta’
tekonologija tar-raba’ generazzjoni avvanzata u tal-hames generazzjoni futura, filwaqt li jitnaggas id-distakk digitali
geografiku b’kopertura ahjar taz-zoni u b'velocita tat-trazmissjoni ikbar.

1.2 Huwa madankollu jibza’ li l-prezzijiet tat-teknologija 1-¢dida uzata fuq il-frekwenza 700 MHz, kif ukoll il-prezz tal-
bejgh bl-irkant tal-kapacitajiet godda, ifissru spejjez oghla inaffordabbli ghal parti dejjem akbar tal-popolazzjoni, kif ukoll
ghal certi intraprizi zghar, sal-punt li numru kbir ta’ persuni vulnerabbli ma jkollhomx il-mezzi finanzjarji biex
jippartecipaw fid-dinamika digitali gdida. II-KESE jistieden ghalhekk lill-Istati Membri biex jimplimentaw skema ta’
ghajnuna, abbazi tar-regoli tal-UE dwar l-ghajnuna mill-Istat, sabiex tigi evitata kull zieda ¢dida tad-distakk digitali.

1.3 Il-karatteristici fizi¢i tal-propagazzjoni bir-radju tal-banda 700 MHz probbabilment ser iniedu mill-gdid id-
diskussjoni dwar l-effetti potenzjali tal-esponiment ghall-kamp elettromanjetiku fuq is-sahha. II-KESE jerga’ jistieden (") lill-
Kummissjoni biex tkompli thabrek fdan il-qasam, filwaqt li tirrispetta I-princ¢ipju tal-prekawzjoni, b'mod partikolari fid-
dawl tal-fatt li ghadha tinhtieg izjed ricerka.

1.4 I1-KESE jistieden lill-Istati Membri, biex meta jaghtu d-drittijiet tal-uzu tal-banda 700 MHz lis-servizzi tal-
komunikazzjoni elettronika broadband minghajr fili, jacc¢ertaw li n-netwerks differenti tat-trasport kollettiv jibbenefikaw
mill-mezzi differenti li jizguraw kopertura tajba.

() GUC 242, 23.7.2015, p. 31.


http://eur-lex.europa.eu/LexUriServ/LexUriServ.do?uri=OJ:C:2015:242:SOM:mt:HTML

1.5  Fl-ahhar nett, peress li certi Stati Membri diga attribwew il-kapacitajiet godda ta’ frekwenza permezz ta’ bejgh bl-
irkant, u diga bdew il-procedura nazzjonali ghall-uzu ta’ dawn il-kapacitajiet, il-KESE jistieden lill-Kummissjoni tissorvelja
bir-reqqa l-izvolgiment tas-sitwazzjoni u jitlobha tintervjeni, fil-qafas tal-kompetenza taghha fdan il-qasam, meta jkun
hemm l-icken riskju ta’ frammentazzjoni tas-suq uniku.

2. Introduzzjoni/kuntest

2.1  Wara l-abbandun tat-televizjoni analogu u t-tranzizzjoni ghat-televizjoni digitali terrestri, li t-teknologiji taghhom
jokkupaw spettru tar-radju hafna inqas wiesa’ mit-teknologiji analogici, sar iffrankar sinifikanti fil-livell tal-wisa’ tal-banda
(madwar 18 % tar-rizorsi totali) wara r-rilaxx precedenti fuq il-banda 800 MHz tad-dividend digitali ghall-komunikazzjoni

mobbli.

2.2 L-ispettru uzat attwalment ghat-televizjoni terrestri jinsab fil-frekwenzi baxxi tal-banda msejha UHF (470 sa
862 MHz), li ghandhom karatteristici fizi¢i ta’ propagazzjoni tar-radju aktar robusti (inqas attenwazzjoni minn dawk ta’
frekwenzi aktar gholjin).

2.3 Dawn il-frekwenzi jiddistingwu ruhhom permezz ta’ diffuzjoni tas-sinjal fdistanza akbar u b'sahha akbar ta’
penetrazzjoni u b'mod partikolari huma adattati ghall-kopertura taz-zoni rurali u ghad-diffuzjoni fil-bini. Ir-rilaxx ta’
frekwenzi baxxi, utli hafna ghall-broadband mobbli bidirezzjonali, huwa wkoll ta’ benefic¢ju mil-lat tal-ispejjez ta’
kostruzzjoni tan-netwerks (minhabba li huma jehtiegu numru inqas ta’ emittenti u stazzjonijiet tat-trazmissjoni) u mil-lat
tal-finanzi pubblic¢i, minhabba l-bejgh tad-drittijiet ta’ uzu ta’ dawn il-frekwenzi lill-operaturi, abbazi ta’ regoli precizi
stabbilti mill-awtoritajiet regolatorji tat-telekomunikazzjoni. Huwa ghalhekk li xi drabi dawn il-frekwenzi huma kkwalifikati
bhala “frekwenzi tad-deheb”. L-operaturi tal-komunikazzjonijiet mobbli u dawk awdjovizivi jikkompetu ma’ xulxin fl-
allokazzjoni tal-imsemmija frekwenzi mill-awtoritajiet pubblici.

2.4 Attwalment, il-banda ta’ 470-790 MHz isservi ghad-diffuzjoni ta’ servizzi tal-midja adwjoviziva, inkluz it-televizjoni
digitali terrestri, u ghall-implimentazzjoni ta’ programmi u avvenimenti specjali (“it-taghmir PMSE”, perezempju l-mikrofoni
bla wajer u l-earphones, uzati fl-ispettakli u ghat-trazmissjoni ta’ ordnijiet mir-regija fl-istudjows televizivi). Il-frekwenzi
uzati bhalissa ghall-ahhar generazzjoni tat-teknologija tal-komunikazzjoni mobbli huma l-baned ta’ 800 MHz, 900 MHz,
1800 MHz u 2 600 MHz.

2.5  Fil-konferenza dinjija dwar ir-radjukomunikazzjoni tal-2012 gie deciz li parti kbira mill-frekwenzi rilaxxati fil-banda
470-790 MHz (maghrufa bhala 700 MHz) tigi allokata fl-Ewropa u fl-Afrika lis-servizzi mobbli bil-broadband.

2.6  Din l-allokazzjoni lis-servizzi mobbli bil-banda ta’ 700 MHz, li toffri kapacitajiet addizzjonali bil-broadband, twiegeb
b'mod shih ghall-ghan tal-programm pluriennali fir-rigward tal-politika tal-ispettru tar-radju (RSPP) tal-UE, skont liema I-
individwi ghandu jkollhom broadband ta’ mill-inqas 30 Mb/s sal-2020.

2.7 Skont l-estimi tal-Kummissjoni, l-allokazzjoni 1-gdida tal-frekwenzi tohloq spejjez sostanzjali ghall-operaturi, li
jinqalghu mit-trazmissjoni tal-istandards ta’ diffuzjoni tat-televizjoni digitali ta” MPEG-2 ghal MPEG-4 (EUR 600 miljun sa
EUR 890 miljun) ufjew ghal HEVC (EUR 450 miljun sa EUR 660 miljun) u ghall-konsumaturi ta” EUR 40 sa 100
addizzjonali ghal kull unita domestika ghall-akkwist ta’ dekowders jew adapters godda.

3. Il-kontenut tal-Proposta ghal Dec¢izjoni

3.1  Il-proposta inkwistjoni ghandha l-hsieb li tichu vantagg mir-rilaxx tal-kapacitajiet fuq il-frekwenza ta’ 700 MHz biex
tarmonizza kwazi b'mod shih din il-banda fil-livell globali, b'mod partikolari permezz tal-hatra u l-awtorizzazzjoni
kkoordinati tal-imsemmija frekwenza fil-livell tal-UE. Biex dan isir, dan ifisser:

— l-armonizzazzjoni ta’ kundizzjonijiet teknici applikabbli ghal servizzi ta’ komunikazzjoni elettronika tal-broadband
minghajr fili, abbazi tal-principju tan-newtralita tat-teknologija u tas-servizzi;

— li I-Istati Membri ghandhom jadottaw u jikkomunikaw lill-pajjizi tal-Unjoni l-ohrajn il-pjani direzzjonali nazzjonali
taghhom dwar l-allokazzjoni mill-gdid tal-banda ta’ frekwenzi ta’ 700 MHz qabel tmiem 1-2017 u billi fl-istess hin
jikkonkludu I-ftehimiet mehtiega ta’ koordinazzjoni transkonfinali tal-frekwenzi;

— l-adozzjoni ta’ skadenza komuni (sa nofs 1-2020) ghall-provvista tal-kapacitajiet fuq il-banda 700 MHz;

— l-obbligu li, gabel Gunju 2022, I-Istati Membri jawtorizzaw it-trasferiment tad-drittijiet tal-uzu tal-banda.

3.2 Fir-rigward tal-baned ta’ frekwenza inqas minn 700 MHz, dan ifisser:

— li ghandha tigi Zgurata d-disponibbilta tal-banda ta’ frekwenzi 470-694 MHz jew partijiet minnha ghall-provvista ta’
servizzi awdjovizivi tal-midja lil udjenzi tal-massa, inkluz it-televizjoni minghajr hlas, u ghall-uzu minn taghmir tal-
awdjo minghajr fili PMSE, abbazi tal-htigijiet nazzjonali tax-xandir;

— i, gabel 1-2025, ghandha ssir valutazzjoni tal-uzu tal-banda ta’ frekwenzi inqas minn 700 MHz abbazi tar-rizultati tal-
Konferenza Dinjija tar-Radjukomunikazzjoni organizzata mill-Unjoni Internazzjonali tat-Telekomunikazzjoni (UIT) fl-
2023.

4. Kummenti generali

4.1  I-KESE jilqa’ b'sodisfazzjon l-allokazzjoni tal-kapacitajiet rilaxxati fuq il-banda 700 MHz ghall-provvista ta’ servizzi
ta’ komunikazzjoni broadband minghajr fili, filwaqt li jinzammu I-kapacitajiet sostanzjali ghall-benefic¢ju tat-televizjoni
digitali terrestri.

4.2 Huwa japprova wkoll il-proposta tal-Kummissjoni fir-rigward ta’ rilaxx koordinat, b’'ghazla ta’ perjodu ta’ Zzmien
specifiku, halli b’hekk tigi evitata implimentazzjoni “dizorganizzata” fid-dawl tal-esperjenza negattiva rregistrata matul l-uzu
ta’ frekwenzi rilaxxati tal-banda 800 MHz wara 1-2008, fl-assenza ta’ skeda ghall-implimentazzjoni. Fl-istess hin, il-KESE
jissuggerixxi li I-Kummissjoni tghin lill-Istati Membri biex il-ftehimiet transkonfinali dwar il-frekwenza mal-pajjizi girien
mhux imsiehba fl-UE jigu konkluzi fi Zmien propizju sabiex tigi facilitata d-disponibbilta tal-banda 700 MHz ghall-
broadband minghajr fili fi hdan is-suq uniku.

4.3 Ghall-operaturi tal-komunikazzjonijiet mobbli, l-allokazzjoni ta’ kapacitajiet ta’ frekwenza fil-baned ta’ 700 MHz
tippermettilhom jibqghu fuq quddiem ghal perjodu medju ta’ Zmien fis-suq tat-telefonija mobbli, li tibbaza fuq Sistema
GSM tar-raba’ generazzjoni fil-fond, imbaghad li tiftah ghall-hames generazzjoni, attwalment fil-fazi tal-ittestjar, li tista’
tilhaq velocita ta” 10 sa 50 Gbfs. Ghall-konsumaturi, it-teknologija 5G taghti livelli oghla ta’ veloc¢ita u broadband li
jippermettu l-izvilupp tal-internet tal-oggetti, il-vidjo onlajn, l-applikazzjonijiet fil-qasam tas-servizzi elettronici tas-sahha, 1-
ologrammi, ecc.

4.4 I-KESE jinnota b’sodisfazzjon li I-konnettivita futura permezz tal-banda 700 MHz hija partikolarment adatta sabiex
tizgura kopertura ahjar taz-zoni rurali, li jikkontribwixxi ghat-tnaqgis tad-distakk digitali geografiku.

4.5  Ghall-kuntrarju, l-allokazzjoni gdida ta’ frekwenzi ser tikkawza spiza ghall-konsumaturi li Zgur ser tkun oghla mill-
previzjoni tal-Kummissjoni (ara punt 2.7 hawn fuq) minhabba I-fatt li mhux biss l-ispejjez ghall-operaturi, li jirrizultaw mit-
tibdil fl-istandards ta’ kodifikazzjoni tat-televizjoni digitali, izda wkoll il-prezz tax-xiri ta’ kapacitajiet godda fuq il-banda ta’
700 MHz mill-operaturi tat-telefonija mobbli, ser jaqghu fuq il-konsumaturi li, barra d-dekowders/adapters godda tat-
televizjoni, ikollhom jakkwistaw smartphones godda matul l-implimentazzjoni tas-servizzi mobbli tal-hames generazzjoni.

4.6 Ghalhekk, hemm il-periklu li I-prezzijiet li jirrizultaw direttament jew indirettament mill-allokazzjoni mill-gdid tal-
frekwenza 700 MHz ma jkunux affordabbli ghal parti dejjem akbar mill-popolazzjoni, kif ukoll ghal ¢erti intraprizi zghar li,
barra minn hekk, spiss ihallsu aktar ghall-access digitali mill-utenti “integrati” peress li huma ma jissodisfawx il-
kundizzjonijiet tal-offerta maghmulin ghall-benefi¢¢ju tal-utenti 1-kbar. Ghaldagstant, numru kbir ta’ persuni vulnerabbli
ma jkollhomx l-awtonomija biex jizguraw li d-drittijiet taghhom jigu rispettati, li minn daqqiet ikunu accessibbli biss bid-
digitali, bhal certi prestazzjonijiet jew allokazzjonijiet ghall-persuni mdahhlin fl-eta jew iz-zghazagh li jkunu qed ifittxu
impjieg. Sabiex jiggieled kontra kull zieda gdida tad-distakk digitali, u sabiex jizgura konnettivita digitali universali, il-KESE
jistieden lill-Istati Membri biex jimplimentaw skema ta’ kumpens, b’konformitd mar-regoli tal-UE fil-qasam tal-ghajnuna
mill-Istat, favur il-konsumaturi vulnerabbli sabiex kulhadd jibbenifika mid-dinamika digitali I-gdida.

4.7 Il-karatteristici fizi¢i tal-propagazzjoni bir-radju tal-banda 700 MHz probbabilment ser iniedu mill-gdid id-
diskussjoni dwar l-effetti potenzjali tal-esponiment ghall-kamp elettromanjetiku fuq is-sahha. I-KESE jerga’ jistieden (%) lill-
Kummissjoni biex tkompli thabrek fdan il-qasam, filwaqt li tirrispetta 1-princ¢ipju tal-prekawzjoni, b'mod partikolari fid-
dawl tal-fatt 1i ghadha tinhtieg izjed ricerka.

4.8 Il-Proposta ghal Decizjoni tesigi wkoll li I-Istati Membri “jikkunsidraw li jiehdu mizuri fil-livell nazzjonali biex jigi
zgurat livell ta’ kwalita gholja ta’ kopertura tal-popolazzjoni taghhom u tat-territorju meta huma jaghtu d-drittijiet tal-uzu
tal-banda ta’ 700 MHz ghas-servizzi ta’ komunikazzjoni elettronika broadband minghajr fili.” II-KESE jqis li, fdan il-kuntest,
l-operaturi ghandu ikollhom il-mezzi mehtiega biex jizguraw kopertura tajba tal-broadband mobbli, mhux biss fiz-zoni I-
aktar rurali, izda wkoll fil-livell tan-netwerks differenti tat-trasport kollettiv.

4.9  Peress li certi Stati Membri diga attribwew il-kapacitajiet godda ta’ frekwenza permezz ta’ bejgh bl-irkant, u diga
bdew il-procedura nazzjonali ghall-uzu ta’ dawn il-kapacitajiet, il-KESE jistieden lill-Kummissjoni tissorvelja bir-reqqa 1-
izvolgiment tas-sitwazzjoni u jitlobha tintervjeni, fil-qafas tal-kompetenza taghha f'dan il-qasam, meta jkun hemm l-icken
riskju ta’ frammentazzjoni tas-suq uniku.

Brussell, is-26 ta” Mejju 2016.

Il-President
tal-Kumitat Ekonomiku u Socjali Ewropew
Georges DASSIS

A Ara n-nota ta’ qiegh il-pagna 1.



